

ПРАТЕНИЧКО ПРАШАЊЕ
од пратеникот Горан Сугаревски поставено на 81-та седница 
на Собранието на Република Македонија одржана 
на 26 ноември 2009 година


	Пратеничкото прашање гласи:
Во изминатиот период се изнаслушавме серија на контрадикторни изјави околу обештетувањето на борците на ОНА и нивните семејства. Читајќи ги средствата за јавно информирање и слушајќи ги електронските медиуми слушнавме една серија изјави на министерот Барјами дека се формирани работни групи меѓу ДУИ и ВМРО-ДПМНЕ  кои што треба да го решат ова прашање.Во изминатиот период кога беше гостин заемник министерот за труд и социјална политика во средствата за јавно информирање тој тоа го демантираше.
Исто така на Комисијата за труд и социјална политика на поставени прашања од страна на пратениците кои се членови на Комисијата беше потенцирано од заменик министерот дека нема предвидено средства во новиот проектиран Буџет на Владата на Република Македонија за припадниците односно за семејствата на борците на ОНА. Испаѓа работата дека кога зборува ДУИ зборува едно, а тоа е министерот за труд и социјална политика и пратениците или членовите на ДУИ, а кога зборува ВМРО-ДПМНЕ зборува нешто сосема друго.
Мислам дека крајно време е пред целокупната македонска јавност, почитуван министер, да одговорите дали ова прашање ќе биде решено. Односно прашањето гласи, дали припадниците на ОНА и нивните семејства се предвидени во Буџетот да добијат средства, затоа што тоа не можеме да го видиме, не знам да не е со прикриени ставки и дали ова прашање еднаш засекогаш ќе биде решено.

